
57. fundur stjórnar Þekkingarseturs Suðurnesja 

Fundargerð 

 

 

Fundur haldinn fimmtudaginn 25. september 2025 kl. 14:30 að Garðvegi 1, Suðurnesjabæ. 

 

Viðstaddir: 

Berglind Kristjánsdóttir, fulltrúi Keilis 

Halldór Pálmar Halldórsson, fulltrúi Rannsóknaseturs HÍ á Suðurnesjum 

Hanna María Kristjánsdóttir, forstöðumaður Þekkingarseturs Suðurnesja 

Oddný Kristrún Ásgeirsdóttir, fulltrúi Suðurnesjabæjar 

Sindri Gíslason, fulltrúi Náttúrustofu Suðvesturlands 

 

Fundargerð síðasta fundar og ársfundar var samþykkt og undirrituð. 

 

Dagskrá fundarins: 

1. Fréttir úr setrinu 

Forstöðumaður sagði frá því helsta síðustu mánuði. Sumarið gekk vel, gistiaðstaða var mjög 

vel nýtt og mikil fjölgun var í fjölda nemenda sem heimsóttu sýningarnar á vordögum en alls 

voru þeir 1.058 talsins. Heildarfjöldi gesta á árinu verður líklega í kringum 2.000 að lokinni 

Safnahelgi á Suðurnesjum sem haldin verður í byrjun október. Nýr starfsmaður, Anna 

Selbmann, líffræðingur, tók til starfa í ágúst og hefur komið sér vel fyrir. Sölvi Rúnar Vignisson 

sem hafði starfað sem líffræðingur við setrið síðan í byrjun árs 2013, lét af störfum í lok júlí til 

að taka við sem forstöðumaður Náttúrurannsóknastöðvarinnar við Mývatn. Hann mun áfram 

starfa sem verktaki í afmörkuðum verkefnum fyrir Þekkingarsetrið. Stjórn og forstöðumaður 

þakka honum mjög vel unnin störf og óska honum alls hins besta í nýjum verkefnum. 

Unnið hefur verið að kostnaðaruppgjöri fyrstu 18 mánaða EU verkefnisins POLARIN síðustu 

vikur. Einnig hefur verið unnið að mati umsókna fyrir INPA sem setrið er aðili að og 

forstöðumaður situr í matsnefnd fyrir. Starfsgreinakynning fyrir nemendur í 8. og 10. bekkjum 

á Suðurnesjum verður haldin af SSS þann 14. október næstkomandi og sér Þekkingarsetrið um 

skipulagningu og framkvæmd hennar líkt og síðustu ár. Undirbúningur gengur vel og er langt 

kominn. Næstu vikur fara svo í kynningu á háskólaþjónustu setursins, en vinnu við nýja aðstöðu 

er lokið og tókst mjög vel. 

2. Samtök þekkingarsetra (SÞS) 

Forstöðumaður sagði frá ársfundi samtakanna sem var haldinn hjá Textílmiðstöð Íslands – 

Þekkingarsetrinu Blönduósi í lok ágúst síðastliðins. Logi Einarsson, menningar-, nýsköpunar- 

og háskólaráðherra var gestur fundarins, fékk kynningu á starfi þekkingarsetranna og hélt 

ávarp. Forstöðumaður situr í stjórn SÞS og sinnir hlutverki gjaldkera næsta árið.  

3. Vinnustofa um gervigreind og nýsköpun 

Samtök þekkingarsetra sóttu um styrk í Lóu sjóðinn í samstarfi við KPMG og Innovation Week 

fyrir verkefninu Gervigreind og nýsköpun. Styrkur að upphæð 6,6 milljónir fékkst fyrir 

verkefninu. Það snýr að vinnustofum sem haldnar verða í næstum öllum landshlutum, í hverju 

þekkingarsetri, af KPMG og Innovation Week þar sem fjallað verður um gervigreind og 

nýsköpun. Vinnustofurnar verða opnar öllum og þátttakendum að kostnaðarlausu en pláss 

verða takmörkuð. Hjá Þekkingarsetri Suðurnesja verður vinnustofan haldin þriðjudaginn 11. 

nóvember frá kl. 9-13. Kynning á vinnustofunni og skráning mun hefjast í október. Stjórn 

samþykkti að þátttakendum verði boðið upp á léttan hádegismat.   

4. Önnur mál 

a) Endurnýjun tækjabúnaðar í blautrýmum rædd. Forstöðumaður mun skoða betur. 

b) Ákveðið að taka upp vinnu vegna gæðastefnu á næstu tveimur fundum.  

Næsti fundur stjórnar verður haldinn fimmtudaginn 4. desember kl. 14:30. 

 

Fundi var slitið kl. 15:40.  

Hanna María Kristjánsdóttir tók saman fundargerð. 

 

 

________________________________ 

Oddný Kristrún Ásgeirsdóttir - sign 

 

________________________________ 

Berglind Kristjánsdóttir - sign 

 

_________________________________ 

Sindri Gíslason - sign 

_________________________________ 

Halldór Pálmar Halldórsson - sign 

 

_________________________________ 

Hanna María Kristjánsdóttir - sign 


